Avgerð frá Skatta- og avgjaldskærunevndini

Avgerð tikin: 27.10.2004

Mál nr.: 04-02-21-25 

Lóg: Skattalógin § 31 

Skattgjaldari- sum varð mettur at vera løntakari- fekk ikki frádrátt fyrikoyriútreiðslur í samband við arbeiðið.

Samandráttur:

Skattgjaldari hevði í skattskyldugu inntøkuni fyri 2002 drigið frá útreiðslur til koyring. Toll-og Skatt​stovan metti hann at vera lønmóttakara og góðkendi tí ikki, at hann fekk frádrátt fyrikoyri​útreiðslur í samband við arbeiðið.

  Skatta- og avgjaldskærunevndin vísti á, at sambært § 31 í skattalógini kunnu persónar, sum vinna A-inntøku og inntøku av persónligum arbeiði í tænastu fyri onnur, ikki draga frá møguligan rakstrarkostna í samband við arbeiðið. Kærarin hevði sostatt ikki rætt til frádrátt fyri tær koyriútreiðslur, hann hevði avhildið fyri koyring í egnum bili. Eingin avtala sást vera um, at partur av lønini er skattafríur koyripeningur vegna koyring fyri arbeiðsgevaran. Ei heldur var nøkur ábending um, at so skal vera, og arbeiðsgevararin hevur ikki viðgjørt hendan partin av lønini øðrvísi enn restina av lønini. Út frá hesum metti Skatta- og avgjalds​kærunevndin, at eingin heimild er í skattalógini at loyva skattgjaldara at fáa frádrátt fyri ella at síggja burtur frá teimum 24.669 kr. í samband við skattsetingina fyri 2002. 

Skatta- og avgjaldskærunevndin staðfesti sostatt avgerðina.

Avgerð

Málslýsing.

Við broytingarskrivi dagfest 11. desember 2003 hækkaði Toll- og Skattstovan skattskyldugu inntøkuna hjá skattgjaldara fyri 2002 soleiðis:

Skattskyldug inntøka samb. verandi uppgerð 

159.766, - kr.

Inntøka samb. roknskapi kann ikki roknast sum

inntøka í sjálvstøðugum virksemi.

Rakstrarútreiðslur kunnu sostatt ikki dragast frá í skattskyldugu

inntøkuni (§ 31 í skattalógini ) 


+24.669, - kr.
Broytt skattskyldug inntøka 


184.435, - kr.

Hækkingarnar stóðust av, at Toll- og Skattstovan metti skattgjaldara at vera lønmóttakara og tí ikki góðkendi frádrátt fyri koyriútreiðslur í samband við arbeiðið.

Í hesum sambandi skal viðmerkjast, at kærarin um hetta mundið hevði kært avgerðina hjá Toll- og Skatt​stovuni um álíkningina fyri 2000 og 2001 til Kommunala skattakærunevnd.

Spurningurin í sambandi við álíkningina fyri 2000 og 2001 var júst, um kærarin var lønmóttakari ella sjálvstøðugt vinnurekandi. Kommunala skattakærunevndin fráboðaði 19. mai 2003 avgerð um, at skatt​gjaldarin ikki var at meta sum sjálvstøðugt vinnurekandi men sum lønmóttakari. Hendan avgerð er ikki kærd til Skatta- og avgjaldskærunevndina.

Avgerðina viðvíkjandi álíkningini fyri 2002 kærdi skattgjaldarin til Kommunala skattakærunevnd. Við avgerð frá 17. mai 2004 fráboðaði Kommunala skattakærunevndin, at skattgjaldarin sum lønmóttakari ikki hevur rætt til frádrátt fyri koyriútreiðslur.

Avgerðin var soljóðandi:


Kæran viðvíkur í stuttum.

Kærarin hevur í skrivi frá 31. desember 2003 til Kommunalu skattakærunevndina kært um álíkningina fyri árið 2002, sum er fráboðað honum í skrivi frá 11. desember 2003 frá Toll- og skattstovu Føroya (T&S).

Málið snýr seg um, at skattgjaldarin vil hava, at ein partur av lønini fyri 2002 kann gerast um til skattafrían koyripening við afturvirkandi gildi. Toll- og skattstovan hevur avgjørt, at øll inntøkan í 2002, sum er vunnin í tænastuviðurskiftum hjá X, skal roknast sum vanlig skattskyldug lønarinntøka eftir § 60 í skattalógini og soleiðis sum A-inntøka, og góðtekur soleiðis ikki, at ein partur av lønini kann roknast sum skattafríur koyripeningur. Rakstrarútreiðslur sambært § 31 í skattalógini eru tískil ikki loyvdar frádrignar í skattskyldugu inntøkuni.

Sambært sjálvuppgávu og roknskapi fyri 2002 hevur kærarin drigið frá rakstrarútreiðslur í sambandi við virksemi sítt sum tannrøktari við kr. 24.669, men Toll- og skattstovan hevur ikki góðkent frádráttin, tí mett verður ikki, at kærarin rekur sjálvstøðugt vinnuvirksemi.

Í hesum sambandi hevur Toll- og skattstovan avgjørt at hækka ta skattskyldugu inntøkuna hjá kæraranum fyri 2002 við nevndu ikki góðtiknum rakstrarútreiðslum.

Álíkningarnar fyri árini 2000 og 2001 vórðu kærdar við skrivi frá 22. september 2002. Skattakæru​nevndin staðfesti tann 19. mai 2003 álíkningarnar hjá Toll- og skattstovu Føroya.

Toll- og skattstovan metir í hesum kærumáli ikki, at viðurskiftini millum kæraran og X eru broytt stórvegis í 2002 í mun til árini 2000 og 2001, sum vórðu kærd til Kommunalu skattakærunevndina, og sum staðfesti avgerðina hjá T&S tann 19. mai 2003 um, at talan ikki var um sjálvstøðuga vinnu hjá skattgjaldaranum, og varð frádráttur fyri rakstrarútreiðslur ikki góðkendur fyri hesi ár, men metir T&S, at allar inntøkurnar framhaldandi eru frá X.

Í skrivi frá 6. januar 2004 er Toll- og Skattstova Føroya biðin um álit í málinum, og hetta er latið nevndini í skrivi frá 21. januar 2004 saman við avriti av sjálvuppgávu, roknskapi og skrivum v.m. í málinum.


Málslýsing.

Í skrivi frá 31. desember 2003 verður kært um álíkningina fyri árið 2002 um, at Toll- og skattstovan hevur avgjørt, at øll inntøkan frá X í 2002 skal roknast sum vanlig lønarinntøka og góðtekur T&S soleiðis ikki, at ein partur av lønini kann roknast sum skattafríur koyripeningur.

Toll- og skattstovan hevur í hesum sambandi eisini avgjørt at hækka skattskyldugu inntøkuna vegna ikki góðkendar rakstrarútreiðslur uppá kr. 24.669.

Toll- og skattstovan metir ikki, at viðurskiftini millum kæraran og X eru broytt stórvegis í 2002 í mun til árini 2000 og 2001, sum vórðu kærd til Kommunalu skattakærunevndina, og sum staðfesti avgerðina hjá T&S tann 19. mai 2003 um, at talan ikki var um sjálvstøðuga vinnu, og varð frádráttur fyri rakstrarútreiðslur ikki góðkendur, men metir T&S, at allar inntøkurnar framhaldandi eru frá X.


Toll- og skattstovan kann tí ikki góðtaka, at inntøka frá X er vunnin sum inntøka í sjálvstøðugum

vinnuvirksemi. Henda inntøka er mett at vera vunnin í tænastuviðurskiftum hjá X eftir § 60 í skattalógini, og er inntøkan tí at rokna sum A-inntøka. Rakstrarútreiðslur sambært § 31 í skattalógini eru tískil ikki loyvdar frádrignar í skattskyldugu inntøkuni.


Kærarin vísir í skrivi frá 9. januar 2003 til Toll- og skattstovuna á, at tá ið Toll- og skattstovan nú hevur

avgjørt, at kærarin arbeiðir hjá X, hevur hann sett fyrispurning m.a., um hann so hevur rætt til skattafrían koyripening, tá hann nýtir sín egna bil í arbeiðsørindum. Spurt verður eisini um treytirnar fyri at fáa skattafrían koyripening.

Í svarskrivi frá 28. januar 2003 sigur T&S m.a., at viðvíkjandi skattafríum koyripeningi hevur kærarin rætt til skattafrían koyripening, um so er at hann nýtir egnan bil í arbeiðsørindum fyri Sp/f. Viðvíkjandi treytum og upphæddum verður víst til rundskriv um skattafríar veitingar. Lagt verður afturat, at skattafríur koyripeningur ikki kann gjaldast fyri koyring millum bústað og arbeiðsstað.


Í ætlanarskrivi frá 14. juli 2003 boðar Toll- og skattstovan frá, at hann ætlar at broyta skattskyldugu


inntøkuna fyri 2002 soleiðis: 


Skattskyldug inntøka sambært sjálvuppgávu 
kr. 159.766


Ikki góðtiknar rakstrarútreiðslur sbrt. § 31 
kr. 24.669

Broytt skattskyldug inntøka 
kr. 184.435

Í skrivinum verður víst til avgerð hjá Kommunalu skattakærunevndini fyri árini 2000 og 2001 frá 19. mai 2003. Gingið verður út frá, at viðurskiftini millum kæraran og X ikki eru broytt stórvegis í 2002 í mun til árini 2000 og 2001, og at allar inntøkurnar í roknskapinum framhaldandi eru frá X.


Toll- og skattstovan kann tí ikki góðtaka, at inntøka frá X er vunnin sum inntøka í sjálvstøðugum


vinnuvirksemi. Henda inntøka verður mett at vera vunnin í tænastuviðurskiftum hjá X eftir § 60 í


skattalógini, og inntøkan er tí at rokna sum A-inntøka. Rakstrarútreiðslur kunnu tískil ikki dragast frá í


skattskyldugu inntøkuni sambært § 31 í skattalógini.

Avgerðin er tikin út frá, at skattgjaldarin bert hevur havt inntøkur frá einum og sama arbeiðsgevara, og at hann áður hevur verið løntakari hjá sama arbeiðsgevara, og at arbeiðsuppgávurnar tykjast ikki at vera


broyttar.


Víst verður á, at skattgjaldarin ikki útskrivar rokningar beinleiðis til viðskiftafólk, men verður lønt eftir


arbeiðstímum fyri arbeiði útinnt fyri X. Samstundis hevur kærarin onga beinleiðis fíggjarliga ábyrgd

mótvegis viðskiftafólki. Ei heldur eru beinleiðis útreiðslur til høli og líknandi, men bert útreiðslur til umsiting og koyring og 299 kr. til klinikútgerð.

Toll- og skattstovan leggur í skrivinum aftrat, at sambært viðurskiftunum millum kæraran og X og út frá roknskapinum fyri 2002, hevur T&S tí mett, at arbeiðið ikki kann roknast sum sjálvstøðug vinna við tí eyðkendu fíggjarligu ábyrgd, rokning, skyldu og risiko, sum er vanlig fyri sjálvstøðug vinnurekandi.


Í svarskrivi frá 31. august 2003 til ætlaðu broytingarnar sigur kærarin m.a., at hann hevur havt ein


fyrispurning hjá T&S viðvíkjandi skattafríum koyripeningi. Spurningurin var, um hann hevði rætt til

skattafrían koyripening, tá ið hann brúkti sín egna bil í arbeiðsørindum, nú Toll- og skattstovan hevur avgjørt, at kærarin arbeiðir hjá Sp/f X. Víst verður í hesum sambandi til svar frá T&S frá 28. januar 2003 um rætt til skattafrían koyripening.

Við tað at verkstaðið er í bygd 1, og kærarin hevur øll arbeiðstólini við sær frá bygd 1, so roknar kærarin við, at tað ikki skuldi verið nakað til hindurs fyri, at kærarin hevur rætt til skattafrían koyripening millum bygd 1 og bygd 2, meðan ferðastuðul er galdandi millum bústað og bygd 1.


Kærarin sigur, at í rokningini frá kæraranum til X er hædd tikin fyri m.a. útreiðslum til bil, herav eisini


koyripening. Víst verður á, at hetta átti hann ikki at havt gjørt, tí ein partur av hesum er skattafrítt.


Viðvíkjandi treytum fyri skattafríum veitingum verður roknað við, at tað ikki er nakar trupulleiki at fáa

koyripening afturvirkandi, eftir at Toll- og skattstovan hevur tikið avgerð um at broyta kærarans B-inntøku til A-inntøku.


At enda verður í skrivinum til T&S spurt, um kærarin skal senda eina kreditnotu til X áljóðandi tann


skattafría koyripeningin og síðani fáa avroknað somu upphædd aftur sum skattafrían koyripening, ella um


Toll- og skattstovan ístaðin lækkar álíkningina við tí skattafría koyripeninginum.


Kærarin metir tann seinna av hesum møguleikum at vera lættari fyri allar partar.

Sambært viðløgdum fylgiskjali er samlaða kilometratalið 5.664 km. Hetta gevur sambært útrokning kærarans rætt til (5.664*2,90) = kr. 16.425 í skattafríum koyripeningi, tvs. at tann skattskylduga inntøkan skal vera kr. 168.010 (184.435-16.425).

Í skrivi frá 8. september 2003 biður T&S, í samband við gjøgnumgongd av skattskyldugu inntøkuni, um skjalprógv fyri tímaløn frá X í 1999, og upplýsingar um, hvat tímalønin vildi verið í 2000, 2001 og 2002, um kærarin framhaldandi hevði verið løntur við vanligari A-inntøku frá X í nevndu árunum.

Í skrivi frá 28. september 2003 sendir kærarin skriv viðlagt lønarseðli fyri 1999 og upplýsir viðv. tímaløn fyri 2000, 2001 og 2002, at tað ikki er gjørligt at siga, hvat tímalønin hevði verið hesi árini, um kærarin varð løntur við vanligari A-inntøku, tí fólk við hansara útbúgving hava ikki nakran sjálvstøðugan sáttmála at ganga eftir.


Starvið, kærarin varð settur í, var eitt nýtt sjálvstøðugt starv, sum ikki var roynt áður.

Kærarin fær í skrivi frá 13. oktober 2003 frá T&S áheitan um at senda avrit av lønarseðlum/ inntøkuskjølum fyri 2002 umframt upplýsingar um tímaløn fyri 2002 frá X.

Í skrivi frá 27. oktober 2003 sendir kærarin T&S avrit av lønarseðlum/rokningum frá Fa. Y v/kæraranum til X í bygd 1 fyri 2002 til T&S, og verður viðmerkt, at tímalønin sambært hesum í 2002 var 170 kr.

Í broytingarskrivi frá 11. desember 2003 boðar Toll- og skattstovan í framhaldi av ætlanarskrivi frá 14. juli 2003 frá, at hon hevur avgjørt at fremja ætlaðu broytingina í skattskyldugu inntøkuni fyri 2002 í samsvar við ætlanarskrivið.

Toll- og skattstovan heldur fast við, at øll inntøkan frá X skal roknast sum vanlig skattskyldug lønarinntøka.

Í skrivinum verður sagt, at Toll- og skattstovan hevur viðgjørt umsókn kærarans um at fáa ein part av lønini viðgjørdan sum skattafrían koyripening. Til at meta um hetta er løn kærarans gjøgnum árini samanborin við hvørja aðra.

Í 1999, tá ið lønin varð útgoldin sum vanlig lønarinntøka, var tímalønin 140 kr. + 12% í frítíðarløn, tvs. 156,80 kr. Sambært inntøkuskjølum er tímalønin 160 kr. í 2000 og 2001, og 170 kr. í 2002.

Víst verður á, at stórvegis munur ikki er á støddini á lønini í 1999 og á lønini í 2000 og 2001. Mett verður ikki, at hækkingin uppá 10 kr. um tíman í 2002 gongur útyvir tað, sum roknast kann sum vanlig lønarhækkan (her uppá 6,25%).

Toll- og skattstovan metir út frá hesum, at øll upphæddin, sum er útgoldin frá X, skal roknast sum vanlig løn og i kki kann roknast at vera koyripeningur.

Víst verður á, at tað sæst ikki, at hædd er tikin fyri, at partur av lønini er útgoldin sum koyripeningur, tí lønin er ikki hægri enn hvat vanlig lønarinntøka annars hevði verið, tá inntøkan frá 1999 fram til 2002 verður samanborin við hvørja aðra.


Toll- og skattstovan vísir á, at inntøkan tí er mett at vera vanlig lønarinntøka fyri útinnt arbeiði, og øll


inntøkan verður tí at rokna sum skattskyldug eftir § 60 í skattalógini.

Av tí at inntøkan verður roknað sum vanlig lønarinntøka, verður víst á møguleikan at søkja um ferðastuðul fyri koyring aftur og fram til arbeiðis.

Viðvíkjandi inntøkuni frá X vísir Toll- og skattstovan í nevnda skrivi á, at vísandi til avgerð hjá Kommunalu skattakærunevndini frá 19. mai 2003 fyri árini 2000 og 2001, ætlar T&S at broyta skattskyldugu inntøkuna fyri 2002 sum nevnt omanfyri. Gingið verður út frá, at viðurskiftini millum kæraran og X ikki eru broytt stórvegis í 2002 í mun til árini 2000 og 2001, og at allar inntøkurnar í roknskapinum framhaldandi eru frá X.


Toll- og skattstovan kann tí ikki góðtaka, at inntøka frá X er vunnin sum inntøka í sjálvstøðugum


vinnuvirksemi.

Mett verður, at henda inntøka er vunnin í tænastuviðurskiftum hjá X eftir § 60 í skattalógini, og at inntøkan tí er at rokna sum A-inntøka.


Rakstrarútreiðslur kunnu tískil ikki dragast frá í skattskyldugu inntøkuni sambært § 31 í skattalógini.

Avgerðin er tikin út frá, at kærarin bert hevur havt inntøkur frá einum og sama arbeiðsgevara, og at kærarin áður hevur verið løntakari hjá hesum sama arbeiðsgevara, og at arbeiðsuppgávurnar ikki tykjast vera broyttar.


Víst verður á, at kærarin ikki útskrivar rokningar beinleiðis til viðskiftafólk, men verður løntur eftir


arbeiðstímum fyri arbeiði útinnt fyri X. Samstundis hevur kærarin onga beinleiðis fíggjarliga ábyrgd

mótvegis viðskiftafólki. Ei heldur beinleiðis útreiðslur til høli og líknandi, men bert útreiðslur til umsiting og koyring og 299 kr. til útgerð.

Toll- og skattstovan hevur tí, sambært viðurskiftunum millum kæraran og X og út frá roknskapinum fyri 2002 mett, at arbeiði kærarans ikki kann roknast sum sjálvstøðug vinna við tí eyðkendu fíggjarligu ábyrgd, rokning, skyldu og risiko, sum er vanlig fyri sjálvstøðug vinnurekandi.


Í skrivi frá 31. desember 2003 kærir skattgjaldarin avgerðina hjá Toll- og skattstovuni til


skattakærunevndina.


Kærarin ger galdandi, at ein partur av lønini fyri 2002 frá X verður gjørd um til skattafrían koyripening,

meðan Toll- og skattstovan hevur avgjørt, at øll inntøkan skal roknast sum vanlig lønarinntøka, og hevur ikki góðkent frádrignar rakstrarútreiðslur.

Í fylgiskrivi til kæruna frá 31. august 2003 stílað til Toll- og skattstovuna ger kærarin vart við, at hann metir seg hava rætt til skattafrían koyripening millum bygd 1 og bygd 2, meðan ferðastuðul er galdandi millum bústað og bygd 1. Verkstaðið er í bygd 1, og hevur kærarin øll arbeiðstól við sær frá bygd 1.

Kærarin metir tað vera lættast, um Toll- og skattstovan lækkar álíkningina við tí skattafría koyri​peninginum.

Í álitinum frá 21. januar 2004 frá Toll- og skattstovuni verður greitt frá, at kærarin er í starvi hjá X í bygd 1.

Inntøkan frá X er útgoldin sum B-inntøka, men fyri 2000 og 2001 er henda inntøka broytt til A- inntøku. Víst verður á, at T&S fekk viðhald í kommunalu skattakærunevndini tann 19. mai 2003.

Fyri árið 2002 hevur T&S á sama hátt broytt skattskyldugu inntøkuna soleiðis, at inntøkan frá X skal roknast sum A-inntøka.

Toll- og skattstovan hevur samanborið lønarinntøkuna fyri árini 1999 til 2002, og er komin til ta niðurstøðu, at øll inntøkan frá X í 2002 skal roknast sum vanlig lønarinntøka, og harvið ikki kann roknast sum skattafríur koyripeningur, roknaður eftir rundskrivi nr. 9 frá 21. desember 1998 um skattafríar veitingar.


Lagt verður afturat í álitinum, at hædd sæst ikki verða tikin fyri, at ein partur av lønini er útgoldin sum

koyripeningur, tí lønin er ikki hægri enn hvat vanlig lønarinntøka annars hevði verið, tá inntøkan frá 1999 fram til 2002 verður samanborin við hvørja aðra.

Annars verður viðmerkt, at kært er ikki um, at inntøkan frá X er broytt frá B-inntøku til A-inntøku, tí hevur Toll- og skattstovan ikki útgreinað henda spurningin.


Kærarin hevur sent inn kæru sína 31. desember 2003.


Kæran og grundgevingar fyri kæruni.

Í kæruni verður ført fram, at kært verður um álíkningina fyri árið 2002 um, at Toll- og skattstovan hevur avgjørt, at øll inntøkan frá X í 2002 skal roknast sum vanlig lønarinntøka og góðtekur T&S soleiðis ikki, at ein partur av lønini kann roknast sum skattafríur koyripeningur.

Toll- og skattstovan hevur í hesum sambandi eisini avgjørt at hækka skattskyldugu inntøkuna vegna ikki góðkendar rakstrarútreiðslur.


Kærarin ger galdandi, at ein partur av lønini fyri 2002 frá X verður gjørd um til skattafrían koyripening,

meðan Toll- og skattstovan hevur avgjørt, at øll inntøkan skal roknast sum vanlig lønarinntøka, og hevur ikki góðkent frádrignar rakstrarútreiðslur.

Í fylgiskrivi til kæruna frá 31. august 2003 stílað til Toll- og skattstovuna, ger kærarin vart við, at hann metir seg hava rætt til skattafrían koyripening millum bygd 1 og bygd 2, meðan ferðastuðul er galdandi millum bústað og bygd 1. Verkstaðið er í bygd 1, og hevur kærarin øll arbeiðstól við sær frá bygd 1.

Kærarin metir í fylgiskrivinum tað vera lættast, um Toll- og skattstovan lækkar álíkningina við tí skattafría koyripeninginum.


Í kæruni verður ført fram, at T&S í grundgevingini fyri ikki at góðtaka, at ein partur av lønini fyri 2002

verður gjørd um til skattafrían koyripening, vísir á, at hækkingin í tímalønini frá 1999 til 2002 ikki gongur út yvir tað, sum kann roknast sum vanlig lønarhækkan.

Kærarin vísir á, at tímalønin ikki er ásett sambært nøkrum lønarsáttmála, soleiðis er eingin skipað hækking av tímalønini.

Víst verður á, at Toll- og skattstovan av sínum eintingum gongur út frá, at samsýning fyri koyring ikki er í tímalønini í 1999.

Kærarin upplýsir, at tá ið hann skuldi byrja í 1999, varð nevnt, at hann møguliga skuldi fáa firmabil at koyra ímillum við. Hetta varð tó av ongum, so kærarin metir, at hædd heilt víst er tikið fyri hesum í tímalønini, sum varð sett til 140 kr. Hetta er ein væl hægri tímaløn enn tað, sum kærarin var vanur við. 

Til sammetingar verður nevnt, at kærarin í 1999 fekk 110 kr um tíman, tá ið hann arbeiddi í bygd 3, og at mánaðarlønin í 1998 svaraði til umleið 100 kr um tíman, tá ið hann arbeiddi í bygd 4.

Kærarin vísir á, at tá ið Toll- og skattstovan hevur avgjørt at gera inntøku hansara um til at vera reina A-inntøku og soleiðis ikki góðtekur m.a. bilútreiðslurnar, so átti kærarin eisini á sama hátt at fingið rættin til skattafrían koyripening afturvirkandi, tá ið nú skattafríur koyripeningur er ein rættur hjá einum A-skattaborgara.

Kærarin ger at enda galdandi, at ein partur av hansara A-inntøku kann gerast um til skattafrían koyripening.


Avgerðin hjá Toll- og skattstovuni og grundgevingar teirra fyri avgerðini.

Toll- og skattstovan er við skrivi frá 6. januar 2004 biðin um álit í málinum, og er hetta latið nevndini í skrivi frá 21. januar 2004 saman við avriti av sjálvuppgávu, roknskapi og skrivum v.m. í málinum.

Í ummælisskrivi sínum greiðir Toll- og skattstovan m.a. frá, at Toll- og skattstovan hevur hækkað skattskyldugu inntøkuna hjá kæraranum fyri 2002, og at kært er um broytingina í álíkningini, sum er gjørd fyri árið 2002.

Í álitinum frá Toll- og skattstovuni verður greitt frá, at kærarin sum er í starvi hjá X í bygd 1, kærir um at T&S ikki góðtekur, at partur av lønini skal roknast sum skattafríur koyripeningur við afturvirkandi gildi.

Inntøkan frá X er útgoldin sum B-inntøka, men fyri 2000 og 2001 er henda inntøka broytt til A-inntøku. Víst verður á, at T&S fekk viðhald í kommunalu skattakærunevndini tann 19. mai 2003.

Fyri árið 2002 hevur T&S á sama hátt broytt skattskyldugu inntøkuna soleiðis, at inntøkan frá X skal roknast sum A-inntøka.


Toll- og skattstovan sendir kæraranum ætlanarskriv 14. juli 2003 um, at ætlanin er at broyta B-inntøku hansara til A-inntøku.

Í hesum sambandi biður kærarin um, at ein partur av inntøkuni í 2002 skal roknast sum skattafríur koyripeningur, roknaður eftir rundskrivi nr. 9 frá 21. desember 1998 um skattafríar veitingar.

Fyri at meta um hetta hevur Toll- og skattstovan samanborið lønarinntøkuna fyri árini 1999 til 2002 og er komin til ta niðurstøðu, at øll inntøkan frá X í 2002 skal roknast sum vanlig lønarinntøka. Inntøkan kann harvið ikki roknast sum skattafríur koyripeningur, roknaður eftir rundskrivi nr. 9 frá 21. desember 1998 um skattafríar veitingar.

Í álitinum verður sagt, at Toll- og skattstovan hevur viðgjørt umsókn kærarans um at fáa ein part av lønini viðgjørdan sum skattafrían koyripening. Til at meta um hetta er løn kærarans gjøgnum árini samanborin við hvørja aðra. Í 1999 tá ið lønin varð útgoldin sum vanlig lønarinntøka, var tímalønin 140 kr. + 12% í frítíðarløn, tvs. 156,80 kr. Sambært inntøkuskjølum er tímalønin 160 kr. í 2000 og 2001, og 170 kr. í 2002.

Víst verður á, at stórvegis munur ikki er á støddini á lønini í 1999 og á lønini í 2000 og 2001. Mett verður ikki, at hækkingin uppá 10 kr. um tíman í 2002 gongur útyvir tað, sum roknast kann sum vanlig lønarhækkan (her uppá 6,25%).

Toll- og skattstovan metir út frá hesum, at øll upphæddin, sum er útgoldin frá X, skal roknast sum vanlig løn og
 ikki kann roknast at vera koyripeningur.

Lagt verður afturat í álitinum, at hædd sæst ikki verða tikin fyri, at ein partur av lønini er útgoldin sum koyripeningur, tí lønin er ikki hægri, enn hvat vanlig lønarinntøka annars hevði verið, tá inntøkan frá 1999 fram til 2002 verður samanborin við hvørja aðra.

Toll- og skattstovan vísir á, at inntøkan tí er mett at vera vanlig lønarinntøka fyri útinnt arbeiði, og øll inntøkan verður tí at rokna sum skattskyldug eftir § 60 í skattalógini.

Annars verður viðmerkt, at kært er ikki um, at inntøkan frá X er broytt frá B-inntøku til A-inntøku, tí hevur Toll- og skattstovan ikki útgreinað henda spurningin.


Toll- og skattstovan heldur sostatt fast við ta avgerð, hon hevur tikið í málinum.


Viðmerkingar hjá Kommunalu skattakærunevndini.

Málið snýr seg um, at skattgjaldarin vil hava, at ein partur av lønini fyri 2002 kann gerast um til skattafrían koyripening við afturvirkandi gildi.

Nevndin kann vísa á, at sambært sjálvuppgávu og roknskapi fyri árið 2002, hevur kærarin drigið frá rakstrarútreiðslur í sambandi við virksemi sítt við kr. 24.669, men hevur Toll- og skattstovan ikki góðkent virksemi kærarans sum fult vinnuligt, og er skattligur frádráttur tí ikki veittur fyri nevndu rakstrarútreiðslur.


Mett verður ikki, at kærarin rekur sjálvstøðugt vinnuvirksemi.

Inntøkan er mett sum løn vunnin í tænastuviðurskiftum hjá X í bygd 1 eftir § 60 í skattalógini og soleiðis sum A-inntøka.

Tískil eru rakstrarútreiðslur sambært § 31 í skattalógini ikki góðkendar frádrignar í skattskyldugu inntøkuni.

Í hesum sambandi hevur Toll- og skattstovan avgjørt at hækka ta skattskyldugu inntøkuna hjá kæraranum fyri 2002 við nevndu ikki góðtiknum rakstrarútreiðslum.

Nevndin skal viðmerkja, at álíkningarnar fyri árini 2000 og 2001 vórðu kærdar við skrivi frá 22. september 2002.

Skattakærunevndin staðfesti tann 19. mai 2003 álíkningarnar hjá Toll- og skattstovu Føroya um, at talan ikki var um sjálvstøðuga vinnu, og varð frádráttur fyri rakstrarútreiðslur ikki góðkendur fyri nevndu árini.

Kærarin stovnaði Fa. Y í november 1999. Í 1999 var kærarin í starvi hjá X í bygd 1 sum løntakari. Frá 1. januar 2000 er henda sama inntøka frá X útgoldin sum B-inntøka, og dróg kærarin tí ymiskar útreiðslur beinleiðis frá í skattskyldugu inntøkuni.

Annars er innihaldið í arbeiðinum ikki broytt nakað frá 1999 til 2000, 2001 og 2002, tí kærarin ger framvegis sama arbeiði.


Fa. Y hevur gjørt arbeiði fyri Sp/f X í trimum kommunum.

Skattakærunevndin metir í hesum kærumáli fyri árið 2002, at viðurskiftini millum kæraran og X í bygd 1 ikki eru broytt stórvegis í 2002 í mun til árini 2000 og 2001, sum vórðu kærd til Kommunalu skattakærunevndina, og sum tann 19. mai 2003 staðfesti avgerðina hjá Toll- og skattstovuni um, at talan ikki var um sjálvstøðuga vinnu hjá skattgjaldaranum, og varð frádráttur fyri rakstrarútreiðslur ikki góðkendur fyri hesi ár.

Nevndin metir, at allar inntøkurnar í roknskapinum framhaldandi eru frá sama arbeiðsgevara, X í bygd 1, sum kærarin áður hevur verið løntakari hjá.


Viðmerkjast skal, at í hesum máli er ikki kært um, at inntøkan frá X er broytt frá B-inntøku til A-inntøku.


Nevndin skal viðmerkja, at sambært skjølum í málinum verða rokningar ikki útskrivaðar beinleiðis til 
viðskiftafólk kærarans, men til X í bygd 1, hareftir kærarin verður løntur eftir arbeiðstímum fyri arbeiði


útinnt fyri X.

Nevndin er av tí áskoðan, at ætlanin við avtaluni, sum X hevur við kommunurnar, har viðskiftafólk kærarans eru, hevur verið, at Sp/f X í bygd 1 skuldi vera millummaður millum Fa. Y og viðskiftafólk kærarans.

Nevndin skal viðmerkja, at kærarin hevur onga beinleiðis fíggjarliga ábyrgd og risiko mótvegis viðskiftafólki fyri leverað arbeiði í teimum ymisku kommununum, sum X í bygd 1 hevur avtalu við. Ei heldur beinleiðis útreiðslur til høli og líknandi, men bert útreiðslur til umsiting og koyring og 299 kr. til útgerð.

Viðmerkjast kann, at tað ikki er óvanligt, at løntakarar í samband við A-inntøku, hava útreiðslur til koyring og nakað av rakstrargøgnum og umsiting.

Nevndin kann soleiðis taka undir við metingini hjá Toll- og skattstovuni um ikki at góðtaka, at inntøkan frá X er vunnin sum inntøka í sjálvstøðugum vinnuvirksemi.

Nevndin metir hinvegin, at nevnda inntøka kærarans er vunnin í tænastuviðurskiftum hjá X eftir § 60 í skattalógini, og at inntøkan er at rokna sum A-inntøka.


Rakstrarútreiðslur kunnu tískil ikki dragast frá í skattskyldugu inntøkuni sambært § 31 í skattalógini.

Viðvíkjandi skattafríum koyripeningi kann í fyrstu atløgu verða víst á kap. 3 í skattalógini, har m.a. er ásett, at øll inntøka (við teimum avmarkingum og undantøkum, ið sett eru í lógini), skal skattast, og ta verði seg, um hann er vinnulig ella ikki, meðan møguligt hall sambært roknskap bert kann dragast frá skattliga, um talan er um fult vinnuligt virksemi.

Er talan ikki um fult vinnuligt virksemi men um hjávinnu, kann eitt møguligt hall av tílíkari hjávinnu (ítriv) skattliga ikki dragast frá í aðrari inntøku.

Sambært meginregluni í § 25 í skattalógini skal øll inntøka skattast, um hann er vinnulig ella ikki. Hall kann bert dragast frá, um tað er vinnuligt.


Ein týðandi avmarking frá meginregluni í § 25 er gjørd í § 29 í skattalógini, har ásett er, hvat ikki skal


roknast til skattskyldugu inntøkuna.


Kærarin ger galdandi, at ein partur av lønini fyri 2002 frá X verður gjørd um til skattafrían koyripening.


Toll- og skattstovan metir ikki, at ein partur av inntøkuni kann roknast sum skattafríur koyripeningur,


roknaður eftir rundskrivi nr. 9 frá 21. desember 1998 um skattafríar veitingar sambært § 29, nr. 7) í


skattalógini.

Nevndin skal viðmerkja, at í § 29, nr. 7) í skattalógini er ásett, at til skattskyldugu inntøkuna teljast ikki gjøld, sum hitt almenna hevur fyriskipað einans til at gjalda kostnað av almennum ella embætisligum starvi, tá tey ikki innihalda nakra samsýning fyri vinnu, og somuleiðis tilsvarandi gjøld, ið loyvishavandi og privat virki rinda.


Henda regla er galdandi, tá ið arbeiðsgevari rindar løntakara endurgjald fyri m.a. at nýta egnan bil í


arbeiðsørindum.

Viðmerkjast kann, at skattafríur koyripeningur ikki kann gjaldast fyri koyring millum bústað og arbeiðsstað.


Hinvegin er møguleiki fyri at søkja um ferðastuðul fyri koyring millum bústað og arbeiðsstað.

Viðmerkjast kann, at arbeiðsgevari hevur skyldu til at ansa eftir, at teir kilometrarnir, sum endurgoldið verður fyri, samsvara við kilometrarnar, ið koyrdir eru í arbeiðsørindum. Roknskapur skal gerast regluliga.

Um arbeiðsgevari td. letur fast gjald um mánaðin sum endurgjald, er gjaldið A-inntøka, sum skal verða ávíst um afturhaldsskipanina, sbr. VLS ’96 s. 73.

Nevndin skal viðmerkja, at um ein arbeiðsgevari letur skattafríar veitingar eftir § 29, nr. 7), skal hann bóka hesar veitingar fyri hvønn móttakara sær við eini sundurgreining við upplýsingum um persónsnummar, navn og bústað hjá hesum, sbr. VLS. ’96 s. 155.


Í málinum fyriliggur einki hesum viðvíkjandi.

Nevndin skal føra fram, at ein samanbering av løn kærarans fyri árini 1999, 2000, 2001 og 2002 vísir, at tímalønin í 1999 hevur verið 157 kr. (140kr + 12% frítíðarløn), tá ið lønin varð útgoldin sum vanlig lønarinntøka.

Sambært inntøkuskjølum er tímalønin í 2000 og 2001 160 kr., og í 2002 er tímalønin 170 kr. Tað framgongur ikki av skjølunum, at ætlanin hevur verið, at ein partur av lønini er skattafrítt endurgjald fyri at nýta egnan bil í arbeiðsørindum.

Nevndin skal viðmerkja, at stórvegis munur ikki er á støddini á lønini í 1999 og á lønini í 2000 og 2001. Mett verður ikki, at hækkingin uppá 10 kr. um tíman í 2002 gongur útyvir tað, sum roknast kann sum vanlig lønarhækkan (her 6,25%).

Viðmerkjast skal, at hædd sæst ikki verða tikin fyri, at ein partur av lønini er útgoldin sum skattafríur koyripeningur, tí lønin er ikki hægri enn, hvat vanlig lønarinntøka annars hevði verið, tá inntøkan frá 1999 fram til 2002 verður samanborin við hvørja aðra.

Nevndin metir soleiðis, at øll inntøkan er at rokna sum vanlig lønarinntøka vunnin í tænastuviðurskiftum hjá X fyri útinnt arbeiði, og at øll inntøkan er at rokna sum skattskyldug eftir § 60 í skattalógini sum A- inntøka, sbr. § 25 í skattalógini.

Nevndin metir út frá hesum, at øll upphæddin, sum er útgoldin frá X, skal roknast sum vanlig løn og ikki skal roknast sum skattafríur koyripeningur.

Tað er soleiðis einki sambært fyriliggjandi upplýsingum í málinum, sum talar fyri, at ein partur av lønini frá X skal roknast sum skattafrítt endurgjald sambært reglunum í skattalógini, fyri at nýta egnan bil í arbeiðsørindum millum bygd 1 og bygd 2.

Við ávísing til frammanfyri standandi hevur skattakærunevndin á fundi viðgjørt málið, og sambært tí, sum fram er komið, fer skattakærunevndin at staðfesta avgerðina hjá Toll- og skattstovu Føroya – samanber niðanfyri standandi vísta uppskot til avgerð.


Uppskot til avgerð


Skattakærunevndin staðfestir, at:

Álíkningin fyri árið 2002, sum eru fráboðað kæraranum í skrivi frá 11. desember 2003 frá Toll- og skattstovu Føroya stendur við óbroytt, og er hann í samsvari við galdandi skattalóg og skattasiðvenju á


økinum.

Møguligar viðmerkingar til omanfyri standandi, verður kærarin biðin um at senda skattakærunevndini innan 14 dagar.

Tað skal samstundis verða boðað frá, at kærarin – innan nevndu freist – kann biðja um fund við skattakærunevndina fyri at leggja fram áskoðan sína munnliga.


Eftir freistina fer nevndin á fundi at taka avgerð í málinum.


Skattakærunevndin


Avgerð – tikin tann 17. mai 2004.

Sambært uppskoti til avgerð frá skattakærunevndini frá 26. apríl 2004 fekk kærarin 14 dagar freist til at gera møguligar viðmerkingar.

Skattakærunevndin hevur m.a við ávísing til, at einki frættist aftur frá kæraranum, á fundi tann 17. mai 2004 viðgjørt og tikið avgerð í málinum.

Við ávísing til viðgerðina av málinum omanfyri og sambært fyriliggjandi upplýsingum hevur skattakærunevndin á fundi samtykt og staðfest niðanfyri standandi avgerð.


Avgerð


Skattakærunevndin staðfestir, at:

Álíkningin fyri árið 2002, sum er fráboðað kæraranum í skrivi frá 11. desember 2003 frá Toll- og skattstovu Føroya stendur við óbroytt, og er hann í samsvari við galdandi skattalóg og skattasiðvenju á økinum.


Henda avgerð varð 9. juni 2004 kærd til Skatta- og avgjaldskærunevndina.

Kæran

Í kæruni dagfest 9. juni 2004 og viðmerkingarskrivi frá 22. september 2004 greiðir kærarin frá, at upprunaliga broytti Toll- og Skattstovan hansara B-inntøku fyri árini 2000 og 2001 til A-inntøku. Harvið fekk hann ikki teir frádráttir, hann hevði sett í uppgerðina. Kommunala Skattakærunevndin staðfesti avgerðina hjá Toll- og Skattstovuni.

Síðani spurdi kærarin Toll- og Skattstovuna, um hann so hevði rætt til skattafrían koyripening. Út frá svarinum, hann fekk frá Toll- og Skattstovuni, metti hann, at tað hevði hann rætt til. Men tá ið Toll- og Skattstovan álíknaði 2002, noktaðu teir at góðkenna frádrátt fyri koyriútreiðslurnar.

Kærarin hevur síðani eisini roynt at fingið Toll- og Skattstovuna at góðtaka, at ein partur av A-inntøkuni er skattafríur koyripeningur. Men hetta vildi Toll- og Skattstovan ikki, tí teir mettu tímalønina síðani 1999 ikki vera broytta meira enn tað, sum svarar til eina vanliga lønarhækkan. Hetta gav Kommunala skattakærunevndin eisini Toll- og Skattstovuni viðhald í. Kærarin vísir á, at munur er á viðurskiftunum í 2000 og 2001, tí hesi mál snúðu seg um, hvørt hann var vinnurekandi ella ikki, og um hann hevði rætt til ymiskar frádráttir. Hetta mál snýr seg bert um, at hann í samband við arbeiðið hevur avhildið koyriútreiðslur við egnum bili millum bygd 1 og bygd 2, og at í uppgerð av A-inntøkuni eiga koyriútreiðslurnar at kunna verða síðustillaðar skattafríum koyripeningi frá arbeiðsgevaranum.

Tilsamans er talan um 24.669 kr., sum kærarin metir skattliga eiga at verða viðgjørdar sum skattafríur koyripeningur.

Toll- og Skattstovan, Stýrið

Frá Toll- og Skattstovuni varð í skrivi frá 13. august 2004 og 7. juli 2004 greitt frá, at Toll- og Skattstovan hevði avgjørt, at øll inntøkan, sum kærarin í 2002 hevði vunnið í tænastuviðurskiftunum hjá X, skal roknast sum vanlig A-inntøka, samb. grein 60 í skattalógini. Harvið varð ikki góðtikið, at partur av inntøkuni kann roknast sum skattafríur koyripeningur. Víst varð í hesum sambandi á, at einki var, sum bendi á, at partur av lønini í 2002 skuldi verið fyri koyring, deils tí eingin avtala sást at vera gjørd um hetta, og tí tímalønin hjá kæraranum í 2002 sæð í mun til lønina í 1999, tá hann fekk lønina útgoldna sum vanliga lønarinntøka, ikki er hægri enn tað, sum kann roknast sum vanlig lønarhækking hesi árini, uml. 6,25 %.

Toll- og Skattstovan vísti eisini á rundskriv nr. 9 frá 21. desember 1998 um skattafríar veitingar, og at koyriútreiðslurnar hjá kæraranum ikki lúka treytirnar fyri at vera skattafríar veitingar, tí eingi atlit eru tikin til, at avtalaða tímalønin ikki bert er vanlig tímaløn. 

Avgerð hjá Skatta- og avgjaldskærunevndini.

Spurningurin, um kærarin er løntakari ella sjálvstøðugt vinnurekandi, er avgjørdur. Kærarin verður skattliga mettur sum løntakari. Spurningurin í hesum máli er tí bert, um lønin, sum er útgoldin frá X, øll skal skattast sum A-inntøka, ella um partur av henni kann metast sum skattafríur koyripeningur.

Lønin er ikki goldin um skattaskipanina, men tá avgjørt er, at skattgjaldarin er løntakari í starvinum hjá X, førir hetta við sær, at inntøkan er at meta sum A-inntøka sambært skattalógini.

Sambært § 31 í skattalógini kunnu persónar, sum vinna A-inntøku og inntøku av persónligum arbeiði í tænastu fyri onnur, ikki draga frá møguligan rakstrarkostna í samband við arbeiðið.

Kærarin hevur sostatt ikki rætt til frádrátt fyri tær koyriútreiðslur, hann hevur avhildið fyri koyring í egnum bili. Eingin avtala sæst vera um, at partur av lønini er skattafríur koyripeningur vegna koyring fyri arbeiðsgevaran. Ei heldur er nøkur ábending um, at so skal vera, og arbeiðsgevararin hevur ikki viðgjørt hendan partin av lønini øðrvísi enn restina av lønini – sí rundskriv nr. 9 frá 21. desember 1998 um skattafríar veitingar.

Út frá hesum metti Skatta- og avgjaldskærunevndin, at eingin heimild er í skattalógini at loyva skattgjaldara at fáa frádrátt fyri ella at síggja burtur frá teimum 24.669 kr. í samband við skattsetingina fyri 2002.

Skatta-og avgjaldskærunevndin avgjørdi tí at staðfesta avgerðina hjá Kommunalu skattakæru​nevndini.

